
ХҮНДРҮҮЛСЭН НӨХЦӨЛД СУРГАЛТ ЗОХИОН БАЙГУУЛАХ 

АРГА ЗҮЙ 

Э.Дашням  

Москва хотын Гал эсэргүүцэх улсын академийн 5 курсын сонсогч, ахлах 

ахлагч 

Цахим шуудан: dashd9302@gmail.com 

 

Хураангуй 

Онцгой байдлын байгууллагын албан хаагчид нь гамшиг, аюулт 

үзэгдэл, осол, гал түймрийн голомтод үүрэг гүйцэтгэх чадварыг дээшлүүлэх 

үйл ажиллагааны үндсэн суурь бол чанартай тусгай мэргэжлийн дадал олгох 

бэлтгэл юм. Энэ үйл ажиллагаа нь хангалттай хэмжээнд зохион 

байгуулагдах орчин дутмаг байгаа юм. Уг хэсэгт  амьсгалын бие даасан 

төхөөрөмжтэй хүндрүүлсэн нөхцөлд зохион байгуулах сургалтын арга зүйг 

тодорхой боломжит хэлбэрийн хүрээнд ердийн орчинд сургалтын тусгай 

тоноглол бүхий талбайд хийхээс гадна ОХУ-ын утаат дулааны камер, 

техник үйлчилгээ болон засвар хийх зориулалттай барилга, байгууламжийг 

өөрийн дотоод нөөц бололцоог ашиглан бий болгох хувилбар байгаа 

эсэхийг судлан, боломжит нөхцөлийн тооцоог хийлээ. 

Түлхүүр үг: Амьсгалын бие даасан төхөөрөмж, утаат дулааны камер 

/теплодымокамер/, мэргэжлийн тусгай сургалт, хүндрүүлсэн нөхцөл, техник 

үйлчилгээ, сэтгэл зүй. 

Оршил 

Сүүлийн үед дэлхийн улс орнуудын гал унтраах бүрэлдэхүүнүүд нь 

амьсгалын бие даасан төхөөрөмжтэй үүрэг гүйцэтгэх чадварыг дээшлүүлэх 

тал дээр түүний бэлтгэл, сургуулийг зохион байгуулах тусгай тоног 

төхөөрөмжийг өргөнөөр хөгжүүлэн үйл ажиллагаандаа ашиглах болсон 

байна. 

Манай улсын хувьд Амьсгалын бие даасан төхөөрөмжтэй ажиллах 

дадлага сургуулийг мэргэжлийн өндөр түвшинд явуулах зорилгоор төв, 

орон нутгийн Онцгой байдлын газар, хэлтэс, Аврах тусгай анги, Уул 

уурхайн аврах ангиуд амьсгалын бие даасан төхөөрөмжтэй ажиллах 

дадлага, сургалтын тусгай тоноглол бүхий талбайтай байх бөгөөд дарга, 

захирагч нар хагас жилд нэгээс доошгүй удаа 3-аас доошгүй цаг, томилгоот 

ээлжинд тогтмол гардаггүй амьсгалын бие даасан төхөөрөмж эзэмших 

хуваарьт орсон албан хаагч улирал тутам нэгээс доошгүй удаа тусгай 

тоноглол бүхий талбайд болон ердийн орчинд 3 – аас доошгүй цагийн 

дадлага, сургууль заавал хийсэн байна гэдэг нь бие бүрэлдэхүүний хувьд 

эзэмших шаардлагатай тусгай бэлтгэлийг дүрмийн хүрээнд зохион 

байгуулалтын явцыг тодорхой тусгасан байгаа бөгөөд түүнд хамрагдахад 

тавигдах эрүүл мэндийн үзлэгийн хугацааны шалгавар үзүүлэлтүүдэд 

нийцсэн байх юм.  

Бодит нөхцөл байдалд Гал түймэр унтраах, аврах ангиуд нь зарим нэг 

тусгай тоноглолын хувьд дутагдалтай байгаа нь ажиглагдах бөгөөд албан 

хаагчид, сонсогч бүрэлдэхүүн нь онолын гаргасан тооцооны агуулга, 

түүний хэрэглээг хангалттай хэмжээнд ойлгосон байдал нь дутмаг гэдгийг 

өөрийн ажиллаж байсан болон ОХУ-ын Гал түймэр унтраах ангийн 

бүрэлдэхүүний амьсгалын бие даасан төхөөрөмжтэй ажиллах бэлтгэлд 

хамрагдах үе, үйлдвэрлэлийн дадлага хийх хугацаанд бие даан судлаж, мөн 

үүнээс үндэслэн цаашид сургалтын байгууллага нь уг асуудлыг анхааран 

үзэх хэрэгтэй бөгөөд харин Онцгой байдлын байгууллага нь тухайн бэлтгэл, 

сургалтыг явуулах орчин нөхцөлийг хангах, шинээр бий болгох тал дээр 

боломжийг судлан үзэх шаардлага тулгаран гарч байна. 

Судалгааны материал, арга зүй 

ОХУ-ын Гал эсэргүүцэх улсын академийн Хорт хий утаанаас 

хамгаалах албаны тэнхимийн гарын авлага, хичээлийн лекцийн материалыг 

ашиглан судалгааны харьцуулах ажиглалтын аргыг хэрэглэсэн болно. 

Судалгааны үр дүн, хэлэлцүүлэг 

Гал унтраах бүрэлдэхүүний үүрэг гүйцэтгэх нөхцөл нь байнгын 

тогтворгүйгээр өөрчлөгдөж байдаг. Энэ нь орчны таагүй сэтгэл зүйн сөрөг 

зүйлсүүд болох гэнэтийн аюул, дуу чимээ, үйлчлэх дулаан, тактик- арга 

зүйн буруу хийсэн үйлдэл бүрт хүлээх өндөр хариуцлагын тухай бодох гэх 

мэт. Эдгээр дундаас хамгийн хүчтэй бөгөөд аюултай нөлөөлөл нь амьсгалах 

агаарын хэвийн хэмнэл алдагдах, цаашилбал тогтмол мэдрэлийн үйл 

ажиллагаа, сэтгэл зүйд хүндрэл учруулах явдал юм. Амьсгалын бие даасан 

төхөөрөмжтэй ажиллах үед биеийн хүчний ажиллагаа нь мэдрэлийн болон 

сэтгэцийн үйл ажиллагаанд нэгэн зэрэг нөлөөлдөг нь чухал ач 

холбогдолтой. Энэ нь барилгын дээд давхарт довтолгооны болон 3 сунадаг 

шат ашиглан гарах, хязгаарлагдмал битүү орчинд ажиллахад илэрч болно. 

Эдгээр хүндрэлүүд нь хүний амь нас эрсдэх, эд хөрөнгийг аврах, гал унтраах 

үйл ажиллагааны хурдыг багасгах, улмаар ихээхэн хэмжээний хохирол 

учруулна.Үүнтэй холбоотойгоор орчин үеийн онолын мэдлэг,бодит нөхцөл 

байдалд тулгуурлан бэлтгэл хийх нь тусгай даалгаврыг амжилттай 

гүйцэтгэх үндэс болно. Хэдий чинээ бэлтгэлийг чанартай хийх нь 

амьсгалын бие даасан төхөөрөмжтэй ажиллах бүрэлдэхүүнд сэтгэл зүйн 

болон ур чадварын дадал бий болгох бөгөөд үр дүнтэй арга хэмжээ байх юм. 

Мэргэжлийн тусгай сургалт нь бодит нөхцөл байдалд амьсгалын бие 

даасан төхөөрөмжтэй ажиллах бүрэлдэхүүнд тулгарах хүндрэлийн шинж 

хэлбэрүүдийн бэлтгэл бөгөөд тусгай мэдлэгийн даалгаврыг бататгах чиг 

үүрэгтэй юм.  

Энэ нь гал түймэр унтраах үйл ажиллагааны үед өдөр тутам үүрэг 

гүйцэтгэх чадварыг дээшлүүлэх, гамшгийн үед хүний амь нас, эрүүл мэнд, 

эд хөрөнгийг авран хамгаалах бодит ур чадварыг тогтоох, амьсгалын бие 

даасан төхөөрөмжтэй ажиллах техникийн арга барил, чадварыг сайжруулах, 

хорт хий утаанаас хамгаалах албаны автомашин түүний тусгай 

хэрэгслүүдтэй ажиллах арга барил, мөн хүндрэлтэй нөхцөлд шийдвэр гаргах 

сэтгэл зүйн тогтвортой байдал болон бие махбодын тэвчээртэй байх арга 

барилуудад сургахад оршино. 

Сургалтын явуулах хэлбэр, зохион байгуулалтын арга зүйг 

тодорхойлсон боловч тухайн тусгай орчин нөхцөлийг бий болгох асуудал 

нь дутмаг зүйл хэвээр байна. Ингээд Амьсгалын бие даасан төхөөрөмжтэй 

бэлтгэл болон техник үйлчилгээ, засвар хийх зориулалттай барилга, 

байгууламж болон дулааны утаат камерын жишээ хувилбарыг танилцуулж 

байна.

Зураг 1. Сургалтын байгууламжийн план 

Зураг 2. Сургалтын байгууламжийн зохион байгуулалт 

 

 

 

 

 

№ 

п/п 
Наименование помещений Нормативная Принятая  

1 
Задымляемое помещение (одновременная 

тренировка двух звеньев ГДЗС), 
10 м2/чел 33,3(282.8) 

2 Тренажерная зона, м2/чел. 7,4 74 

3 Помещение руководителя занятий, м2 12 12 

4 Предкамера, м2/чел. 3,3 9,9 

5 Комната медицинского контроля, м2 12 - 

6 Кабинет начальника комплекса, м2 12 - 

7 Кабинет психологической разгрузки, м2 30 30 

8 Учебный класс, м2/чел. 2,5 64,8 

9 
Контрольный пост газодымозащитной службы, 

м2 
20 64,8 

10 Санузел и душевая комната, м2 6 12 

11 Высота помещений должна быть не менее 2,5 м 

Зураг 3. Дуу чимээ ба дуу чимээний нөлөөллийн 

системийг сонгох 

Амьсгалын бие даасан төхөөрөмжтэй хүндрүүлсэн нөхцөлд зохион 

байгуулах сургалтын арга зүйн хэлбэр 

 

Зураг 4. Сургалтын цогцолбор дахь дулааны утааны камерын зураг төсөл 

Дүгнэлт 

Амьсгалын бие даасан төхөөрөмжтэй ажиллах бүрэлдэхүүн нь ерөнхий 

онолын сургалтад хамрагдах явцад түүнтэй харьцах техникийн зөв арга 

барилыг эзэмших, тогтмол хэрэглээний хэвшилтэй болох шаардлагатай юм. 

Үүний тулд цаашид гал түймэр унтраах, аврах ангийн томилгоот салаа нь 

тухайн ээлжийг хүлээлцэх, халалцах үед дүрмийн дагуу үзлэг, шалгалтуудыг 

заавал биеэр хийж гүйцэтгэх хэрэгтэй. Мөн түүнчлэн аль ч улс орон ердийн 

нөхцөлд ил талбайд тусгай тоноглосон талбайг байгуулж бэлтгэл хийхэд 

асуудал үүсэхгүй бүрэн боломжтой юм. 

Амьсгалын бие даасан төхөөрөмжийн техникийн үйлчилгээг хийх, 

ажиллагааг шалгах, турших, хадгалах зориулалтаар тооцоологдсон уг 

байгууламж нь үндсэн барилгын хэсэг болох өрөөнүүдээс гадна хамгийн чухал 

ач холбогдолтой нь утаат дулааны камерын болон бүрэлдэхүүнд бие бялдрын 

ачаалал өгөхөөр бэлтгэсэн төхөөрөмжүүдийн тасалгаа ба тодорхой хугацаанд 

орж, бэлтгэл хангах үйл ажиллагаа юм. 

Утаат дулааны камер / теплодымокамер / нь шахсан агаарын амьсгалын 

бие даасан төхөөрөмжтэй 1 тасаг / 3 хүн/ бодит хүндрэлтэй нөхцөлд хамгийн 

ойр байдлаар зохион байгуулсан / дуу, чимээ, утаа, харагдах орчин маш бага, 

хязгаарлагдмал орон зай /, бүтцийн элементүүдийг өөрчлөж байхаар хөнгөн 

бөгөөд хялбар байгууламж бөгөөд сургалтын бэлтгэлийг үр дүнтэй хийх 

цогцолбор юм. Уг камерт аюулгүй ажиллагааг тооцоолж урьдчилан 

байрлуулсан халуун мэдрэгч дурангууд нь ослын горим үүссэн тохиолдолд 

тухайн тасгийн байрлалыг заахаас гадна чанга яригчаар мэдэгдэх бүрэн 

боломжтой, шаардлагатай тохиолдолд шууд зогсоож болохуйц бүтээгдсэн 

болно.  

Анхлан суралцагчид сэтгэл зүйн хувьд айдас төрүүлсэн ч тухайн 

нөхцөлд бүрэлдэхүүний гаргаж буй шийдвэр чиглэлийг урьдчилсан байдлаар 

дүгнэн, мөн түүнчлэн хөдөлмөр хамгаалал, аюулгүй ажиллагааг хэрхэн 

мөрдөж, багаар ажиллах дадал, туршлага хуримтлуулах, амьсгалын бие даасан 

төхөөрөмжтэй харьцах техникийн зөв арга барилыг эзэмших, тухайн албан 

хаагчдын зүрхний цохилт, бие бялдар, сэтгэл зүйн хувьд үүрэг гүйцэтгэхэд 

бэлэн байгаа эсэхэд хяналт тавихад уг тусгай тоноглогдсон төхөөрөмж нь 

чухал үр нөлөөг үзүүлэх давуу талтай гэж үзсэн. 

Эдийн засгийн хувьд өртөг өндөртэй ч өөрсдийн дотоод нөөц 

бололцоонд тулгуурлан шинэ санаачлага гарган зохион бүтээх боломж байгаа 

бөгөөд тухайн нөхцөлд тохируулан тооцоолол, зохион байгуулалтын 

хэлбэрийг өөрийн улсын нөхцөлд шинээр боловсруулах аргачлалыг урьдчилан 

гаргах юм. 

 



ГАМШГИЙН ЭРСДЭЛ СУДЛАЛ- 2021 

~ 188 ~ 

Ашигласан материал 

1. Онцгой байдлын ерөнхий газрын даргын 2017 оны 06 дугаар сарын 02-

ны өдрийн А/134 дүгээр тушаалаар батлагдсан “Амьсгалын бие даасан 

төхөөрөмжтэй ажиллах үед дагаж мөрдөх дүрэм”  

2. Курсант учебной группы 7216, старший прапорщик Энхцэцэг Д., 2020 

г. Контрольная работа на тему:«Проектирование и расчет учебно-

тренировочных  комплексов ГДЗС (теплодымокамер)» 

3. Приказ МЧС России № 3 от 09.01.2013. Об утверждении Правил 

проведения личным составом ФПС ГПС аварийно-спасательных работ при 

тушении пожаров с использованием СИЗОД в непригодной для дыхания среде. 

4. Приказ № 204 от 21.04.2016 г. "О техническом обслуживании, ремонте 

и хранении средств индивидуальной защиты органов дыхания и зрения" 

5. Старший преподаватель кафедры ПСиГП Академия ГПС МЧС России 

подполковник внутренней службы Андреев Д.В лекция на тему «Порядок 

организации и проведения занятий на свежем воздухе и в теплодымокамере» 

 

 

 

 

 

 

 

 

 

 

 

 

 

 

 

 


